
Тақырып:   Өмірің  өз  қолыңда
Құндылық:  дұрыс әрекет       
Қасиеттер:  Жақсы  әдет, өзіне  сенімділік
Мұғалiм:  Курмахан  М.    
Сынып: 6 «А»                                              Оқушылар саны: 5

	Сабақтың мақсаты: Өмір  құндылықтарының  мәнін  ашу  арқылы дұрыс әрекет  жасау.
Міндеттері:
* Жақсы әдеттің маңыздылығы туралы түсінік  беру. 
* Оқушылардың адами қасиеттерің дамыту.
* Сенімділікке  тәрбиелеу.Өмірге  жақсы  көзқараспен  қарауға,
қадірлей, бағалай  білуге  тәрбиелеу.
	Ресурстаринтербелсенді  тақта


	Сабақ барысы:
1.Ұйымдастыру кезеңi. Тыныштық сәтi.
Нұрға  бөлену
Жайлап, жақсылап отырыңыздар. Арқаларыңызды түзу ұстаңыздар. Аяқ, қолдарыңызды айқастырмай, тізеге немесе үстел үстіне қоюға болады.  Денеңізді бос ұстап, көзіңізді жұмыңыз. 

[bookmark: _GoBack]     Нұр  сіздің  төбеіңізден  кіріп, денеңіздің ортасына қарай жылжып барады деп ойлаңыз. Кеудеңіздің ортасында гүл шоғы бар. Күннің жылуымен кеудеңіздегі гүл шоғының күлтелері бір- бірден ашыла бастайды. Сіздің жүрегіңізде әдемі, керемет  гүл әр сезіміңіз бен тілегіңізді орындай гүлдей түседі.
 Нұр біртіндеп түгел денеңізге жайылып жатқандай. Ойша осы нұрды қолдарыңызға таратыңыз. Сіздің қолдарыңыз нұрланып, тазарды. Енді қолдарыңыз тек жақсы, игі істер ғана жасап, баршаға көмектеседі. Нұр біртіндеп сіздің аяқтарыңызға тарап жатыр, аяқтарыңыз  нұрланып, тазара түсті. Енді сіздің аяқтарыңыз тек жақсы қадамдар жасап, жақсы жерлерге игі істер жасайтын жерлерге ғана апарады.  Олар нұр  мен  сүйіспеншіліктің құралы болады.  Нұр  сіздің аузыңыз бен тіліңізге де жетті. Тіліңіз шындық пен мейірімді сөздер ғана айтатын болады. Енді  нұрды ойша құлақтарыңызға бағыттаңыз, құлақтарыңыз  жақсы сөздер естіп, тамаша әуендерді еститін болады. Басыңыз  жап- жарық болғандай, ол тек жақсы ойлар ғана ойлайды. 
 Нұр  кеңейіп, сіздің денеңізден асып шықты, осы нұрды  барлық туған- туысқандарыңызға, ұстаздарыңыз бен достарыңызға, таныстырыңызға бағыттаңыз. Нұрды уақытша ренжісіп қалған таныстырыңызға да бағыттаңыз. Нұр  мен жылу олардың жүрегін толтырсын.  Осы нұр барлық жер бетіне тарасын, ол жан- жануарлар, өсімдіктерге де жетіп, оларды оларды өзө жылуымен баурасын. «Ойша,  Мен.. НҰРМЫН,  НҰР МЕНІҢ ІШІМДЕ. Осындай нұрлы, сүйіспеншілік, тыныштық  жағдайда сәл болыңыз».
       Енді  нұрды  қайтадан өз жүрегіңізге салып қойыңыз. Нұрланған барша әлем  сіздің жүрегіңізде. Жүрегіңізді осы тамаша жағдайда сақтаңыз. Біртіндеп көздеріңізді ашыңыздар. Рахмет
	

	2.Үй тапсырмасын тексеру.  5 мин
"Мен  салауатты  өмірді  таңдаймын"  сурет  салу
Сұрақ: 
· Денсаулық, салауаттылық  дегенді  қалай  түсінесіңдер?
· Осы  екі  ұғымның  арасында  қандай  байланыс  бар?
· Өздерің  салауатты  өмір  сүру  үшін  қандай  әрекеттер  жасайсыңдар?
	Сабақ барысын талқылау: 


	3.  Дәйексөз. 5 мин
    «Адамның  жақсы өмір  сүруіне  үш  сапа  негіз  бола  алады, олар  барлығынан  басым  болатын - адал  еңбек, мінсіз  ақыл, таза  жүрек » 
                                                                                              Ш. Құдайбердіұлы  -  Нақыл  сөздің мағынасын қалай түсінесіңдер?
	

	4.Әңгiмелеу (сұхбат). 5 мин
Жан – жағымызға  мұқият  қарасақ, айналамызда  күйбең тіршілік  жүріп жатыр. Адамдар еңбек етуде, жұмысқа  бара жатады, жұмыстан қайтып жатады. Демалады, қонаққа барады, алға қойған мақсаттарына жетіп, басқа  бір мақсаттар қойып жатады.  Кейбіреулер  болса  қайғы - мұңды 
бастарынан  өткеріп  жатады. Ал, кейбіреулер  не  үшін  өмір  сүріп жүргендерін, қиындықтардан  қалай  құтылу  керектігін  білмей  өмірден түңіліп  жатады.  Бұл -өмір. Қалтарыстары  мен  қиындықтары  көп
осынау өмірде адамдар бір – біріне және өздеріне  мейіріммен  қарап, ізгі ниетпен жақсылық жасай білу керек. Сол қиындықтарды жеңу жолдарын іздеп, алға  қойған  мақсаттарына  жете  білулері  әркімнің  өзіне байланысты  екен.
Көркем сөз.  «Үш өлшем»
Өмір деген тұрмайды: қап - қарадан.
Өмір деген тұрады: ақ -қарадан,
Ақ - Қара,екі арасын ашып өтіп,
Арымен өз бақытын тапқан Адам!
Сұрақ:
1. Ақын «АҚ»және «ҚАРА» деп  нені меңзеп отыр?
2. Қай  уақытта  адам  өмірі  «АҚҚА»  толы  болады?
3. Адам  өз  бақытын  табу  үшін  не  істеу  керек?
	

	Мәтінмен  жұмыс. (жұптық  жұмыс)  10 мин
Абай  Құнанбайұлының  "Он  жетінші  қара  сөзі"
- Автор қайрат, ақыл, жүректің  ерекшеліктерін  қалай  жеткізген?
- Ғылымның  "жүрекке  билет"  дегенінің  мағынасын  қалай  түсінесіңдер?
- Абай  қандай  адамды  "қасиетті  адам"  дейді?  Неліктен?
	

	5.Шығармашылық жұмыс, топтық жұмыс. 5 мин
- Дұрыс  өмір  сүру  ережелерін  құрастырып  шығу
	

	6. Бейнежазба  қарау. "Қанағат  қыл  басыңдағы  бағыңа"5 мин
- Балалар, бейнежазбадан  қандай  ой  түйдіңдер?
(Оқушылардың  пікірлері  тыңдалады.)
	

	7. Топпен ән айту.  3 мин
Өмір-өмір

                                                                               Сөзі: Қ. Мырза Әлидікі
                                                                               Әні:  С. Бәйтерековтікі
       Өмір, өмір өмірдің мәні қандай,
Қайратыңды  қайратқа  жанығандай.
Қайғырма  ешқашанда,  қайғырма  ешқашанда,
Өмірің  өз  қолыңда.
 
Жүлде  алғанда, жарыста  озғаныңда,
Өмір, өмір, өмірің  өз  қолыңда.
Қайғырма  ешқашанда, қайғырма  ешқашанда,
Өмірің  өз  қолыңда.
 
Өмір, өмір, өмірдің  жөні  басқа,
Сүрінбестен  болады  жаңылмасқа,
Болады  шегінбеске,
Болады  жеңілмеске,
Өмірің  өз  қолыңда.
 
Өмір, өмір бар оның өз жұмбағы,
Бақыт үшін қанша жан көз жұмбады.
Арманда кетті қанша,
Арманда кетті қанша,
Өмірің өз қолыңда.
 
Өтті  қанша  бозінген, боздаған  да,
Осы  өмір  қашанда  өз  қолыңда
Қайғырма  ешқашанда, қайғырма  ешқашанда,
Өмірің  өз  қолыңда.       

 - Балалар, өмір  адамға  бірақ  рет  берілетін  сый. Олай  болса  өмірді  бағалай  білейік, сүйе  білейік.                
	

	7.Үй тапсырмасы.  2 мин
89-бетте  Қасым  Қайсеновтың  "Елдің  иесі  сендерсіңдер, қарақтарым!" өсиет  әңгімесін оқып келу.
	

	8. Сабақтың соңғы тыныштық сәті.  3 мин
Баяу әуен қойылады.  Оқушылар денесін, басын тік ұстап, көзін жұмып отырады.
   - Әрқайсымыз оң қолымызбен жүрегімізді ұстап көрейік. Өз жүрегіміздің жылылығын сезініп, жүрек жылуымызды адамдарға, айналамызға жеткізу үшін іштей оларға жақсы тілектер тілейік.  Жақсы ой ойлайық, жақсы сөз сөйлейік, жақсы іс жасайық! Бүгінгі сабақтан алған  әсерлеріңізді    жүректеріңізге  түйіп  алыңыздар.  Рахмет! Көздеріңді  ашуға  болады.
Сүйіспеншілік, сүйіспеншілік,  сүйіспеншілік - бар жерде! 
Сүйіспеншілік, сүйіспеншілік, сүйіспеншілік,-бүкіл әлемде!
	


сабыр  сақтап, ақылға  тоқтау


жаттығулар  жасау


адал, шыншыл  болу


жаман  әдеттерден  аулақ  болу


риясыз  жақсылық  жасау


тек  жақсы  ой  ойлау


қанағатшыл  болу


табанды, төзімді  болу


қиындықпен  күресе  білу


өзіңе  және  өзгеге  сенімді  болу

есірткі  пайдалану

темекі  шегу


өтірік  айтып, ұрлық  жасау


айналаңа  сенімсіздікпен  қарау


жеңіл  жол  іздеу


жалқаулық


қызғаншақтық










